
Gofyn am Farn y Diwydiant 

Gweledigaeth ar gyfer y Diwydiant Cig Coch yng Nghymru, 2026-30 

 

 

Rhagymadrodd  

 

Mae Hybu Cig Cymru (HCC) yn sefydliad dan arweiniad y diwydiant, corff hyd braich sy'n 

eiddo i Lywodraeth Cymru, sy'n gyfrifol am ddatblygu, hyrwyddo a marchnata cig coch 

Cymru. 

 

Ar hyn o bryd mae HCC yn ymgysylltu â’r diwydiant i ddatblygu ‘Gweledigaeth ar gyfer y 

Diwydiant Cig Coch yng Nghymru’ (2026-30).  

 

 

Pwrpas ‘Gofyn am Farn y Diwydiant’ 

 

Mae HCC am gael adborth gan y diwydiant cig coch i gefnogi datblygiad y Weledigaeth 

newydd. Bydd hyn yn ei dro yn ganolog i ddatblygu cynlluniau'r diwydiant ar gyfer cyflawni 

gweithgareddau yn y dyfodol a fydd yn berthnasol i’r diwydiant a defnyddwyr.  

 

Mae croeso i ymatebion gan bob  rhanddeiliad oherwydd byddant yn gymoerth i lunio'r 

ddogfen Weledigaeth derfynol. 

 

Mae'r pwyn/au allweddol i'r ymgysyll/ad hwn yn ymwneud â themâu penodol a nodwyd 

pan fu ymgysylltu â'r diwydiant yn ystod hanner gynta 2025. Mae’r rhain yn cynnwys: 

 

• Thema 1: Niferoedd y da byw 

• Thema 2: Terfyn prosesu 

• Thema 3: Masnach 

• Thema 4: Defnydd 

• Thema 5: Ymchwil amgylcheddol 

• Thema 6: Proffidioldeb ffermydd 

• Thema 7: Eiriolaeth ac amddiffyn y diwydiant.  

 

Mae eich mewnbwn yn werthfawr wrth lunio'r weledigaeth ar gyfer y dyfodol i’r sector cig 

coch yng Nghymru. 

 

 

Y ddogfen ddiwydiant gyfredol  

 

Ym mis Tachwedd 2022, adnewyddodd HCC ei ddogfen rychwantol Gweledigaeth ar gyfer  

Cig Coch yng Nghymru.  Mae modd cael hyd i'r ddogfen hon yma:  Gweledigaeth ar gyfer Cig 

Coch yng Nghymru (2022-26).   

https://meatpromotion.wales/wp-content/uploads/2025/07/HCC-VISION-2025-CYM-Nov22-version.pdf


 

 

Cwes)ynau 

 

Isod mae'r saith cwes/wn sy'n canolbwyn/o ar themâu allweddol penodol a nodwyd yn 

ystod y cyfnod ymgysylltu cychwynnol â'r diwydiant.   

 

Dylai’r sawl sy’n ateb y cwes/ynau hyn fynegi barn gyda golwg ar y diwydiant cyfan a lle bo 

modd dylent nodi beth, yn eu tyb nhw, yw rôl HCC yn y dyfodol wrth gefnogi hyn. Dylid 

hefyd ystyried sut i cyflawni’r gweithgareddau a nodwyd a sut i’w hariannu.  

 

Yn eich ymateb, nodwch a ydych chi'n ymateb fel unigolyn neu a ydych chi’n cynrychioli barn 

sefydliad.  Os ydych chi'n ymateb ar ran sefydliad, nodwch yn glir pwy sy’n cael ei gynrychioli 

gan y sefydliad. Hefyd, os yw’n berthnasol, nodwch sut y gwnaethoch chi gasglu barn yr 

aelodau. 

 

 

Thema 1: Niferoedd y da byw: 

 

Ers 2005 bu gostyngiad o 33.3% ac 8.4% yn niferoedd y fuches fagu cig eidion a'r mamogiaid 

magu yng Nghymru1. Gellir priodoli'r gostyngiad yn niferoedd y da byw i lawer o ffactorau 

megis heriau i broffidioldeb, newidiadau i strwythurau cymorth fferm y llywodraeth, pwysau 

cynyddol ar ddefnydd /r a’r argaeledd o sectorau amaethyddol a diwydiannau  eraill, ynghyd 

â newidiadau strwythurol posibl a phroblemau cael hyd i weithwyr.  

 

Mae'r dirywiad parhaus yn y fuches gig eidion yng Nghymru a'r gostyngiad yn y ddiadell 

genedlaethol wedi cael, a bydd yn dal i gael, effaith ar gynhyrchu cig eidion a chig oen yng 

Nghymru, a bydd yn dylanwadu wedyn ar fusnesau perthynol ymhellach i lawr ac ar draws y 

gadwyn gyflenwi - megis lladd-dai, milfeddygon, arwerthwyr da byw, cyflenwyr a 

chynhyrchwyr porthiant.   

 

Mae rhai wedi awgrymu bod y gostyngiad yn niferoedd y fuches a’r ddiadell genedlaethol yn 

gadarnhaol i Gymru, yn enwedig wrth ystyried yr ystadegau cyfredol ar gyfer allyriadau 

nwyon tŷ gwydr sy’n deillio o amaethyddiaeth.  Mae hefyd yn bosibl fod y gostyngiad yn 

nifer y da byw wedi cyfrannu at y prisiau’n codi yn y marchnadoedd da byw, ond nid yw 

effaith hir-dymor y galw o gyflenwad sy’n lleihau wedi’i weld yn llawn eto    

 

 

C1: Sut ydych chi’n gweld y patrwm canolig (4-5 mlynedd) i hir dymor (10+ mlynedd) ar gyfer 

nifer y gwartheg cig a defaid yng Nghymru; beth ydych yn meddwl yw’r cyfleoedd a’r heriau 

ar gyfer twf o fewn y sector cig coch yng Nghymru? 

 

 
1 hDps://www.llyw.cymru/arolwg-or-cyfrifiad-amaethyddol-garddwrol-mehefin-2024 



 

Thema 2: Terfyn prosesu 

 

Mae nifer y cyfleusterau prosesu cig coch yng Nghymru wedi bod yn gostwng yn gyson dros 

y tri degawd diwethaf.  Ar hyn o bryd mae pymtheg o gyfleusterau prosesu cynradd ar gyfer 

cig coch yng Nghymru,  gyda phedwar ohonynt yn prosesu tua 80% o'r cig hwnnw.    Yn 2000 

roedd 30 o gyfleusterau prosesu cig coch yng Nghymru.  

 

Mae nifer o resymau cydgysyll/edig am y gostyngiad,  gan gynnwys gostyngiad yn nifer y da 

byw, costau cynhyrchu cynyddol, prinder gweithwyr oherwydd cadw a recriw/o staff, mwy o 

ddeddfwriaeth a newid yn yr hyn sydd orau gan ddefnyddwyr.  

 

Mae sicrhau sector prosesu ffyniannus yn hanfodol i'r diwydiant cig coch yng Nghymru, gan 

y byddai hyn yn gymorth o ran diogelwch bwyd ac olrheinedd, prosesu eilaidd yng Nghymru, 

rhoi dewis i  gynhyrchwyr a defnyddwyr, amseroedd teithio byrrach i anifeiliaid, a hefyd, 

cyflogaeth ac economïau lleol  diogel. Byddai'r duedd bresennol o lai o brosesu yn fygythiad 

i’r manteision hyn.  

  

 

C2:  A fyddech chi'n cefnogi mwy o gymorth i  brosesu cig coch cynradd ac eilaidd yng 

Nghymru, a sut ydych chi'n credu y dylid cyflawni hyn?  

 

 

 

Thema 3: Masnach 

 

Mae HCC, gan weithio gyda phartneriaid a phroseswyr yn y diwydiant , wedi ceisio cefnogi a 

hwyluso masnach gyda marchnadoedd y DU a marchnadoedd allforio dros y ddau ddegawd 

diwethaf. Mae cael mwy nag un farchnad yn fantais o ran cael cydbwysedd yn y darnau o 

garcas a ddefnyddir.  Felly, mae’n atgyfnerthu prisiau oherwydd gall y gadwyn gyflenwi 

dargedu cynnyrch at y rhai sy'n fodlon talu'r pris gorau posibl am bob elfen o'r carcas.   

 

Mae tua 65% o’r cig oen a gynhyrchir yng Nghymru yn cael ei fwyta yn y DU (Lloegr yw’r 

farchnad fwyaf) ac mae’r 35% arall yn cael ei allforio. O blith y marchnadoedd tramor hyn, yr 

Undeb Ewropeaidd yw’r farchnad fwyaf; mae’n derbyn dros 90% o’r cig oen sy’n cael ei 

allforio’n flynyddol o Gymru.  

 

O ran y cig eidion a gynhyrchir yng Nghymru, caiff tua 85% ei fwyta yn y DU.  Mae tua 15% 

yn cael ei allforio – ac unwaith eto yr UE yw’r farchnad fwyaf, gan dderbyn dros 85% o’r cig o 

Gymru. 

 

Ar gyfer marchnadoedd y DU a’r marchnadoedd allforio, mae cael allfeydd gwahanol i’r 

cynnyrch oddi mewn i fanwerthu, y gwasanaeth bwyd a’r fasnach ethnig yn cefnogi’r sector 



 

cyfan. Dros amser mae pwysigrwydd a chyfran yr allfeydd gwahanol hyn wedi newid a bydd 

hyn yn esblygu'n barhaus yn unol â dewisiadau defnyddwyr.   

 

 

C3: A fyddech chi'n cefnogi mwy o sylw i ddatblygu masnach o fewn y DU a/neu'r farchnad 

allforio a beth yw'r heriau a'r cyfleoedd mwyaf i gyflawni hyn yn eich barn chi? 

  

 

 

Thema 4: Defnydd 

 

Mae Rhagolwg Amaethyddol yr OECD-FAO yn rhagweld cynnydd byd-eang yn y defnydd o gig 

coch dros y degawd nesaf, ond gydag amrywiadau rhanbarthol sylweddol a newidiadau yn y 

patrymau defnydd. Rhagwelir y bydd y defnydd byd-eang o gig eidion a chig defaid  yn 

cynyddu, gyda thwf  o 11% ac 16%  erbyn 2033.  Dywedir taw’r prif resymau am y cynnydd 

fydd twf poblogaeth, incwm cynyddol, newidiadau dietegol ac ehangu'r sector gwasanaeth 

bwyd. 

 

Yn y DU, mae’r patrymau o ran defnyddio cig coch dros y degawd diwethaf wedi amrywio, 

gyda'r galw am gig eidion a phorc yn parhau’n gymharol sefydlog tra bod y defnydd o gig oen 

wedi gostwng ychydig.  

 

Byddai nifer o ffactorau demograffig ac economaidd yn gyfrifol am y patrymau defnydd 

presennol, megis credoau crefyddol, incwm gwario, ffordd o fyw a gofynion dietegol. Mae 

yna hefyd rywfaint o dys/olaeth sy'n awgrymu dirywiad yng ngwybodaeth defnyddwyr am 

goginio cig, yn enwedig ymhlith oedolion iau. Mae'r duedd hon yn cael ei dylanwadu gan y 

galw am gyfleustra, sy’n arwain o bosibl at newid yn y ffordd y mae defnyddwyr yn 

ymgysylltu â chig.  

 

 

C4:  Beth yn eich barn chi yw'r prif gyfleoedd a heriau i gynyddu'r defnydd o gig coch o 

Gymru, yn y DU ac yn fyd-eang? 

 

 

 

Thema 5: Ymchwil amgylcheddol  

 

Mae'r diwydiant cig coch yng Nghymru, yn debyg i ddiwydiannau eraill,  wedi bod o dan 

bwysau cynyddol dros y degawd diwethaf i olrhain a lleihau ei effaith amgylcheddol. Yn 

ogystal, mae angen i’r sector amaethyddol leihau a gwrthdroi unrhyw effaith negyddol sydd 

gan systemau cynhyrchu ar fioamrywiaeth a natur.  

 



 

Mae ymchwil a wnaed gan HCC wedi dangos bod hinsawdd, /r a systemau cynhyrchu llai-

dwys sy'n seiliedig ar laswellt yng Nghymru yn golygu bod y wlad yn gymharol addas o 

saMwynt amgylcheddol i gynhyrchu da byw. Hefyd, mae tys/olaeth glir fod yna gyfleoedd i 

leihau allyriadau wrth gynhyrchu cig coch ymhellach trwy fod yn fwy effeithlon ac, o bosibl, 

trwy gyflwyno technolegau newydd.  

 

Her a nodwyd mewn perthynas â hyn yw diffyg metrigau a se/au data cymharol ynghylch 

effaith gwahanol ddulliau o gynhyrchu mewn gwledydd ac ar draws gwledydd. Mae hyn wedi 

arwain at nifer o honiadau gwahanol sydd ar adegau heb eu profi, o blaid ac o anfantais i'r 

sector cig coch.  

 

 

C5:  Pa ymchwil ydych chi'n credu y dylid ei chynnal i wella ymhellach gymhwyster 

cynaliadwyedd cig coch Cymru, o ran allyriadau nwyon tŷ gwydr a'i rôl o fewn cynnal a chreu 

bioamrywiaeth; a beth yn eich barn chi yw'r rhwystrau rhag gwneud hyn? 

 

 

 

Thema 6: Proffidioldeb ffermydd  

 

Mae'r wybodaeth ddiweddaraf am gostau cynhyrchu yn tynnu sylw at wahaniaeth sylweddol 

ym mherfformiad ariannol ffermydd cig coch yng Nghymru. Ar gyfer 2023/24, adroddodd yr 

Arolwg Busnesau Fferm yng Nghymru fod gwahaniaeth o 77c/kg pwysau byw yng nghost 

cynhyrchu ŵyn rhwng ffermydd yn y traean uchaf o’i gymharu â’r cyfartaledd, y gwahaniaeth 

ar gyfer system cynhyrchu lloi sugno yn y traean uchaf a’r fferm gyfartalog oedd 87c/kg 

pwysau byw.  

 

Er gwaethaf ymdrechion sylweddol a niferus gan y gwahanol sefydliadau sy'n ymwneud â 

chefnogi'r diwydiant cig coch yng Nghymru, mae natur wasgaredig y sylfaen gyflenwi (sy'n 

arwain at nifer isel o dda byw fesul daliad ac felly costau sefydlog uchel fesul uned da byw), 

amodau rheoleiddio a rhai heriau hinsoddol fel gaeafau gwlypach a mwynach, yn golygu bod 

cost cynhyrchu da byw Cymru yn gyson uwch na chost cystadleuwyr byd-eang allweddol 

(e.e. Seland Newydd a chig oen).   

 

Mae ymchwil wedi dangos y byddai llawer o'r ffactorau sy'n arwain at gostau cynhyrchu is 

(megis cyfnodau pesgi byrrach a chyfnodau lloia byrrach) yn addas ar gyfer cynyddu 

cynhyrchiant a  byddent hefyd yn lleihau ôl troed carbon y sector.  

 

 

C6: Beth yn eich barn chi yw'r rhwystrau mwyaf rhag sefydlu sylfaen cost cynhyrchu 

is/cynhyrchiant uwch ar ffermydd cig coch yng Nghymru, a sut ydych chi'n credu y dylid 

goresgyn y rhain? 

 



 

 

Thema 7: Eiriolaeth ac amddiffyn y diwydiant 

 

Mae HCC yn dal i dynnu sylw'n rhagweithiol at bwysigrwydd cynhyrchu cig coch yng 

Nghymru o ran ei rôl ar gyfer creu a chynnal cyflogaeth; budd cymdeithasol a diwylliannol; 

iechyd pobl; a chynhyrchu a diogelwch bwyd.  

 

Gwneir hyn ynghyd â phwysleisio bod gan Gymru nifer gymharol fawr o fanteision 

amgylcheddol o ran cynhyrchu cynaliadwy dros gystadleuwyr byd-eang ac eraill yn y 

farchnad brotein oherwydd ei thopograffeg a'i hinsawdd.  

 

Dros y degawd nesaf, mae'n debygol y bydd pwysau cynyddol parhaus ar y diwydiant cig 

coch i dynnu sylw at ei rôl gadarnhaol o fewn iechyd pobl, yr amgylchedd, cymdeithas a 

diogelwch bwyd. Bydd y gwaith hwn yn cynnwys amddiffyn a gwrthbrofi unrhyw sylwadau 

negyddol ffug a all godi. 

 

 

C7: Pa wybodaeth a thys/olaeth ydych chi’n credu fydd o’r fantais fwyaf i eiriol dros rôl 

cynhyrchu cig coch yng Nghymru ac i’w amddiffyn.  

 

 

 

Thema 8: Unrhyw sylwadau eraill 

 

 

C8: A oes gennych unrhyw sylwadau pellach ynghylch yr heriau a’r cyfleoedd cyfredol i’r 

diwydiant cig coch yng Nghymru?  

 

 

  



 

Sut i ymateb 

 

Crynodeb o’r cwes/ynau i’w hateb: 

 

 

• Thema 1: Niferoedd y da byw  

       C1: Sut ydych chi’n gweld y patrwm canolig (4-5 mlynedd) i hir dymor (10+ mlynedd) ar 

gyfer nifer y gwartheg cig a defaid yng Nghymru; beth ydych yn meddwl yw’r cyfleoedd 

a’r heriau ar gyfer twf o fewn y sector cig coch yng Nghymru? 

 

• Thema 2: Terfyn prosesu  

       C2:  A fyddech chi'n cefnogi mwy o gymorth i  brosesu cig coch cynradd ac eilaidd yng 

Nghymru, a sut ydych chi'n credu y dylid cyflawni hyn?  

 

• Thema 3: Masnach  

       C3: A fyddech chi'n cefnogi mwy o sylw i ddatblygu masnach o fewn y DU a/neu'r 

farchnad allforio a beth yw'r heriau a'r cyfleoedd mwyaf i gyflawni hyn yn eich barn chi? 

 

• Thema 4: Defnydd  

       C4:  Beth yn eich barn chi yw'r prif gyfleoedd a heriau i gynyddu'r defnydd o gig coch o 

Gymru, yn y DU ac yn fyd-eang? 

 

• Thema 5: Ymchwil amgylcheddol  

       C5:  Pa ymchwil ydych chi'n credu y dylid ei chynnal i wella ymhellach gymhwyster 

cynaliadwyedd cig coch Cymru, o ran allyriadau nwyon tŷ gwydr a'i rôl o fewn cynnal a 

chreu bioamrywiaeth; a beth yn eich barn chi yw'r rhwystrau rhag gwneud hyn? 

 

• Thema 6: Proffidioldeb ffermydd 

       C6: Beth yn eich barn chi yw'r rhwystrau mwyaf rhag sefydlu sylfaen cost cynhyrchu 

is/cynhyrchiant uwch ar ffermydd cig coch yng Nghymru, a sut ydych chi'n credu y dylid 

goresgyn y rhain? 

 

• Thema 7: Eiriolaeth ac amddiffyn y diwydiant  

       C7: Pa wybodaeth a thys/olaeth ydych chi’n credu fydd o’r fantais fwyaf i eiriol dros rôl 

cynhyrchu cig coch yng Nghymru ac i’w amddiffyn.  

 

• Thema 8: Unrhyw sylwadau eraill  

       C8: A oes gennych unrhyw sylwadau pellach ynghylch yr heriau a’r cyfleoedd cyfredol i’r 

diwydiant cig coch yng Nghymru? 

 

Wrth ateb y cwes
ynau, dylid ystyried y diwydiant cyfan a lle bo’n bosibl, nodi sut y dylai 

HCC ddarparu cefnogaeth. Dylid hefyd ystyried sut i ariannu a chyflawni’r gweithgareddau 

a nodwyd.  



 

Y dyddiad cau ar gyfer ymatebion yw dydd Mawrth 02 Medi 2025, a gallwch ymateb mewn 

unrhyw un o’r ffyrdd a ganlyn: 

 

• Trwy ebost: gallwch ebos/o eich ymateb, gyferbyn â phob cwes/wn, a’i anfon at 

Vision2030@hybucig.cymru. Dylech gynnwys ‘Gweledigaeth ar gyfer y Diwydiant Cig 

Coch yng Nghymru, 2026-30’ yn llinell destun eich ebost. 

 

• Drwy’r post: ei anfon at: 

 

Hybu Cig Cymru (HCC) 

Tŷ Rheidol 

Aberystwyth 

SY23 3FF 

 

 

Rheoliad Diogelu Data Cyffredinol y DU (UK GDPR) 

 

HCC fydd y rheolwr data ar gyfer y  ddogfen hon, Gofyn am Farn y Diwydiant, ac ar gyfer 

unrhyw ddata personol a ddarperir gennych fel rhan o'ch ymateb i'r gwaith hwn.   

 

Y sail gyfreithiol ar gyfer prosesu gwybodaeth yn yr ymarfer casglu data hwn yw ein tasg 

gyhoeddus; hynny yw, at ddiben cyflawni'r swyddogaethau statudol a roddir inni gan 

Lywodraeth Cymru o dan Fesur y Diwydiant Cig Coch (Cymru) 2010.   

 

Bydd unrhyw ymateb a anfonwch atom yn cael ei weld yn llawn gan staff HCC sy'n ymdrin â'r 

materion y mae'r ddogfen hon, Gofyn am Farn y Diwydiant, yn ymwneud â nhw.   

 

Cynhyrchir crynodeb o'r ymatebion yn dilyn y broses hon, a bydd y crynodeb hwnnw ar gael 

ar gais.  Bydd yn cynnwys enw a chyfeiriad (neu ran o gyfeiriad) y person neu'r sefydliad a 

anfonodd ymatebion, ond ni fydd unrhyw sylwadau'n cael eu priodoli i ymatebwyr. Os nad 

ydych am i'ch enw na'ch cyfeiriad gael ei gyhoeddi, dywedwch hyn wrthym yn ysgrifenedig 

pan fyddwch yn anfon eich ymateb, a byddwn wedyn yn dileu'r manylion hyn o'r crynodeb. 

 

Dylech hefyd fod yn ymwybodol o'n cyfrifoldebau o dan ddeddfwriaeth Rhyddid 

Gwybodaeth ac y gallai fod rhwymedigaeth gyfreithiol ar HCC i ddatgelu rhywfaint o 

wybodaeth.   

 

Os cyhoeddir eich manylion fel rhan o'r ymateb i'r ddogfen Gofyn am Farn y Diwydiant, yna 

bydd yr adroddiadau cyhoeddedig hyn yn cael eu cadw am gyfnod amhenodol. Ni fydd 

unrhyw ddata amdanoch a gedwir fel arall gan HCC yn cael ei gadw am fwy na thair 

blynedd.  

 

 



 

Eich hawliau 

 

O dan y ddeddfwriaeth diogelu data, mae gennych hawl i:  

• gael gwybod am y data personol a gedwir amdanoch a chael mynediad ato  

• mynnu ein bod yn cywiro gwallau yn y data hwnnw  

• (o dan rai amgylchiadau) gwrthwynebu neu gyfyngu ar brosesu  

• (o dan rai amgylchiadau) cael eich data wedi ei ‘ddileu’  

• (o dan rai amgylchiadau) modd trosglwyddo data  

• cofnodi cwyn gyda Swyddfa’r Comisiynydd Gwybodaeth (ICO) sef ein rheolydd 

annibynnol ar gyfer diogelu data  

  

I gael rhagor o fanylion am yr wybodaeth a gedwir gan HCC a'r defnydd a wneir ohoni, neu 

os ydych chi am arfer eich hawliau o dan y Rheoliad Cyffredinol ar Ddiogelu Data y DU, 

gweler y manylion cyswllt isod:  

Y Swyddog Diogelu Data  

Hybu Cig Cymru (HCC)  

Tŷ Rheidol  

Parc Myrddin  

Aberystwyth  

SY23 3FF   

e-bost: dataprotec)onofficer@hybucig.cymru  

 

Y manylion cyswllt ar gyfer Swyddfa’r Comisiynydd Gwybodaeth yw:  

Wycliffe House   

Water Lane  

Wilmslow   

Cheshire  

SK9 5AF  

Ffôn: 0303 123 1113  

Gwefan: h;ps://ico.org.uk 

  

 


